
Хусусий мулк тушунчаси ва унинг аҳамияти

Мустақилликнинг дастлабки кунлариданоқ, Ўзбекистон кучли ҳуқуқий демократик давлат ва фуқаролик жамиятини қуришни, бозор муносабатлари орқали мустаҳкам моддий заминни шакллантиришни ва ҳақиқий мулкдорлар синфини вужудга келтиришни мақсад қилиб қўйди. Шубҳасиз, бозор муносабатларига ўтишнинг асосий шарти кўп укладли иқтисодиётни ва рақобатлашиш муҳитини шакллантиришнинг ҳуқуқий ташкилий шарт-шароитларини вужудга келтиришдан иборат эди. Шу сабабли иқтисодий ислоҳотларни биринчи босқичининг ғоят муҳим вазифаси давлат мулки монополизмини тугатиш ва мулкни хусусийлаштиривд ҳисобига кўп укладли иқтисодиётни реал шакллантиришдан иборат бўлди. 
Ўзбекистон Республикаси Конституциясида “Хусусий мулк бошқа мулк шакллари каби дахлсиз ва давлат ҳимоясидадир. Мулкдор фақат қонунда назарда тутилган ҳолларда ва тартибдагина мулкдан маҳрум этилиши мумкин” деб кўрсатилган.

Хусусий мулкнинг Асосий конунда мустаҳкамланиши, унинг бозор иқтисодий муносабатларида ҳуқуқий тартибга солнишини белгилайди ҳамда уни бошқа мулк шакллари билан тенг шароитларда ҳимоя қилинишини кафолатлайди. Хусусий мулк бозор муносабатларининг таркиб топиши ва ривожланишида, унинг учун зарур бўлган шарт-шароитларни яратишда, бу мунооабатларда қатнашувчи тарафларнинг ҳуқуқ ва мажбуриятларини белгилашда, уларнинг хатти-ҳаракатларини таргибга солишда ҳамда қонуний манфаатларини муҳофаза қилиш учун зарур бўлган ҳуқуқий кафолатлар ва чораларни белгилашда ўзига хос муҳим аҳамиятга эга.

Ўзбекистон Республикаси ФКнинг 207-моддасига асосан хусусий мулк ҳукуки шахснинг қонун хужжатларига мувофиқ тарзда қулга киритган мол-мулкка эгалик қилиш, ундан фойдаланиш ва уни тасарруф этиш хуқуқидир. Яъни у мерос тариқасида, ишлаб чиқаришда ўз меҳнати билан шахсан иштирок этиш, тадбиркорлик фаолиятини амалга ошириш, битимлар тузиш, ёлланма меҳнатдан фойдаланиш тартибида ҳамда қонунда таъқиқлаб қўйилмаган бошқа асосларда олган ҳуқуқидир.

Хусусий мулк ҳуқуқи билан боғлиқ муҳим қоида шуки, хусусий мулк бўлган мол-мулк миқдор ва қиймат жиҳатдан чекланмайди. Мулкчилик муносабатлари азалдан инсонлар ҳаёти билан боғлиқ бўлиб, у ҳозирги кунга қадар ҳар бир кишини қизиқтириб келган. Бу муносабатларда мулк тушунчаси, унинг шакллари ва турлари тўғрисида фикрлар ривожланиб борди. Хусусий мулк - бу хусусий шахсларга тегишли мулк бўлиб, мулкдор ўз мулкига хусусий тарзда эгапик қилади, ундан фойдаланади ва тасарруф этади.

Амалдаги қонунчиликка асосан, хусусий мулк хусуеий шахсларга тегишли бўлган, ҳар-хил асосларда ўзлаштириладиган мол-мулклардир.

Хусусий мулк хукуқи тўгрисида жуда кўплаб цивилист олимлар тадқиқот олиб борганлар, жумладан: Х.Раҳмонқулов, И.Зокиров,   Ш.Рўзиназаров, Х.Азизов, Р.Рўзиев, В.Эргашев ва бошқалар. Баъзи бир цивилист олимларнинг фикрича, хусусий мулк ҳуқуқи - бу даромад олиш мақсадида ўз мол-мулкига эгалйК қилиш, ундан фойдаланиш ва тасарруф этиш ҳуқуқидан иборатдир. Бошқа цивилист олимлар эса хусусий мулк - бу ишлаб чиқариш воситаларининг хусусий шахсларга тегишли бўлишидир деб кўрсатишади.

Хусусий мулқ ҳукуқи, деб хусусий шахснинг (мулк эгасининг) ишлаб чиқириш жараёнида бевосита ва ёлланма меҳнатни қўллашда иштирок этиши ҳамда бошқа асосларда вужудга келадиган мол-мулк муносабатларини тартибга соладиган ва мустаҳкамлайдиган ҳуқуқий нормалар йиғиндисига айтилади. Бу хусусий мулк ҳуқуқининг объектив маъносини беради. Ушбу таъриф хусусий мулк билан боғлиқ бўлган ҳамма муносабатларни ўз ичига қамраб олиб, уларни ҳуқуқ нормаларида мужассамланганини белгилаб беради. Хусусий мулк ҳуқуқи субъектлари турли-туман ва кенг доирада бўлса ҳам уларни бирлаштирувчи белги мулкнинг вужудга келиши, ундан фойдаланиш, бошқариш, тасарруф этиш, унинг натижаларидан баҳраманд бўлишда жисмоний шахс (хусусий шахс)нинг у ёки бу даражада иштирок этиши, иштирок этганида ҳам оммавий мулкдаги каби фуқаро (давлатга мансуб шахс) ёки махсус ваколатли мансабдор шахс сифатида эмас, балки мулкдор шахс сифатида иштирок этишидир. Бундай иштирок этиш бевосита (масалан, фуқароларга тегишли мол-мулк бўйича мулкдор ваколатларини амалга оширишда) ёки билвосита (масалан, юридик шахсни таъсис этувчиси ёки юридик шахс мол-мулкидан баҳраманд булувчи субъекти сифатидаги ҳуқуқларни амалга ошишида) намоён бўлади. Ҳар иккала кўринишда ҳам хусусий шахсга маълум мулкий ҳуқуқлар тегишли бўлади ва у бу хуқуқларни ўзига хос тарзда рўёбга чиқаради.
Хусусий мулк ҳуқуқи субъектлари
Хусусий мулк ҳуқуқининг субъектлари фуқаролар, хўжалик ширкаглари ва жамиятлари, кооперативлар, жамоат бирлашмалари, ижтимоий' фондлар ва давлатга қарашли булмаган бошқа юридик шахслардир (ФКнинг 208-моддаси).

Хусусий мулк ҳуқуқи фуқаролар ва нодавлат юридик шахслар мулки кўринишида учрайди. Фуқаро мулки хусусий мулкнинг ўзига хос кўриниши бўлиб, мулкнинг бошқа турларига нисбатан қуйидаги афзалликларга эга:

Биринчидан, мулкдор ҳар доим конкрет шахс бўлади;

Иккинчидан, мулкдор мулкка нисбатан энг яқин бўлади ва унга таъсир қилишда қатор устунликларга эга;

Учинчидан, бундай мол-мулк ташмачилик, ўғрилик, хўжасизликнинг қурбони бўлиш эҳтимолидан узоқдир.

Бошқача айтганда, хусусий мулкнинг бу турини фуқароларга якка тартибда тегтанли бўлган мол-мулк маъносида тушуниш мумкин. Бу мулкнинг энг асосий белгилари мол-мулкка нисбатан мулкдор якка шахс, яъни фуқаро эканлиги ва у мол-мулкка нисбатан ўз ҳуқуқларини хусусий тарзда амалга оширишга ҳақли эканлигидир. Хусусий тарзда амалга ошириш дейилганда, мулк соҳиби бўлган шахснинг бошқа ҳар қандай шахслардан рухсат олмай, ўз хоҳишига кўра мулкий ҳуқуқларни эътироф этиш ёлланма меҳнатни қўллаш асосида фойда олиш мақсадини кўзлаб ишлаб чиқариш воситаларига, корхоналарга эгалик қилиш имкониятларига йўл очди. Айни вақтда хусусий мулк ҳуқуқини фуқароларнинг ўзига якка тартибда тегишли мол-мулкка нисбатан эрки ва иродасини амалга оширишда мутлақ хоҳишни рўёбга чиқариш маъносида тушунмаслик лозим. Хусусий мулк эгаси ўз ҳуқуқларини амалга оширишда атроф- муҳитга зарар етказмаслиги ва бошқа шахсларнинг манфаатларини бузмаслиги лозим.

Юқорида таъкидланганидек, барча мулк турлари ичида фақат фуқаролар мулкида мулкдор ўз мулкига энг яқин туради. Қачонки мулкдор аниқ ва муайян бўлса, ўз мол-мулкига бевосита тез ва осон таъсир кўрсатишга, назорат қилишга имкон туғилади, бундай мол-мулк эса хўжасиз қолмайди. Аксинча, мулкдорнинг доимий назорати, бошқаруви, ғамхурлиги остида кўпайиб, ривожланиб боради. Фуқаролар мулки сифатидаги бундай хусусий мулк бозор муносабатлари тизимида тадбиркорлик фаолиятининг моддий негизи мўл-кўлчилик ва фаровонлик манбаи сифатида ўзига хос мавксга эга бўлади. Шу билан бирга мулкдорнинг ўз мулкига яқин туриши, бозор иқтисодиёти шароитида ўзгариб турувчи талаб ва таклифга тез мослашиш имконини беради.

Фуқароларга қарашли мол-мулк оила мулки кўринишида ҳам бўлиши мумкин. Оила - кишиларни бир-бирлари билан қон-қариндошлик ёки никоҳ асосида биргаликда яшаб, умумий хўжалик юритувчи уюшмасидир. Оилавий мулкнинг таркибига қуйидагилар киради: эр-хотиннинг биргаликдаги мулки; оила аъзоларининг ҳар бирига шахсан тегишли бўлган мулк, шу жумладан никоҳгача бўлган мулк; оилавий умумий мулк - оила мулки оила аъзоларининг умумий келишуви асосида бошқарилади.

Умумий қоидага кўра оила юридик шахс эмас, бироқ оила замирида деҳқон хўжалиги ташкил этилса, у юридик шахс хукукидан фойдаланади. Бироқ, бу ерда оила билан деҳқон хўжалигини асло арапаштириб юбормаслик керак.

Хусусий мулк ҳуқуқининг иккинчи кўриниши - нодавлат юридик шахсларнинг мулк ҳуқуқидир..

Нодавлат, яъни давлатга қарашли бўлмаган юридик шахслар мулкининг иқтисодий мазмуни ташкилий жиҳатдан уюшган кишилар гуруҳига моддий неъматларнинг тегишли эканлигида ифодаланади. Баъзи иқтисодий адабиётларда юридик шахслар мулки шу жамоа аъзоси ҳисобланган шахсларнинг умумий ҳиссали мулки деб кўрсатилади. Бу нотўғри. Мазкур мулкнинг субъекти фақат юридик шахс ҳисобланади.

Юридик шахслар мулкида умумий мулкдаги каби кўп субъектлилик эмас, балки бир субъектлилик мавжуд. Юридик шахслар мулкининг қуйидаги турлари мавжуд:

-диний ташкилотларнинг мулки;

- жамоат фондлари мўлки;

- маҳалла мулки; .

- кооператив мулк;

- уй-жой мулкдорларининг ширкатлари мулки;

- хўжалик ширкатлари мулки;

- хўжалик жамиятлари мулки;

- хусусий корхоналарнинг мулки;

- фермер хўжаликларининг мулки.
 Хусусий мулк ҳуқуқи объектлари
Республикамизда иқтисодиётни эркинлаштириш борасқца босқичма- босқич амалга оширилган ислоҳотлар самараси ўлароқ, хусусий мулк ҳуқуқи субъектлари сафига хўжалик ширкатлари ва жамиятлари, кооперативлар, жамоат бирлашмалари, жамоат фондлари ва давлатга қарашли бўлмаган бошқа юридик шахсларнинг ҳам қўшилганлиги ушбу тармоқни оммавийлаштириш, унинг кўлами ва самарадорлигини оширишда алокида ахамият касб этди.

И.Б.Зокировнинг таъкидлашича, “хусусий мулк ҳукуқи субъектлари турли-туман ва кенг доирада бўлса ҳам уларни бирлаштирувчи белги мулкнинг вужудга келиши, ундан фойдаланиш, бошқариш, тасарруф этиш, унинг натижаларидан баҳраманд бўлишда жисмоний шахснинг у ёки бу даражада иштирок этиши, иштирок этганда ҳам оммавий мулкдаги каби фуқаро (давлатга мансуб шахс) ёки махсус вақолатли мансабдор шахс сифатида эмас, балки мулкдор шахс сифатида иштирок этишидир”.
Шу нуқтаи-назардан қараганда, объектсиз ҳуқуқ бўлмаганидек, жисмоний ва юридик шахсларнинг хусусий мулк ҳуқуқи ҳам муайян объектсиз мавжуд булиши мумкин эмас. Бу борада ҳам цивилист олимлар ўртасида бир қатор тортишув ва баҳс-мунозаралар мавжуд.

Баъзи олимлар хусусий мулк ҳукуқи объектларини кенг маънода тушуниш кераклигини таъкидласалар, айримлари. буни тор доирада талқин этишга ҳаракат қилишади.

Масалан, аввалги Гражданлик кодексида мулк ҳуқуқининнг объектлари билан боғлнқ муносабатларни атиги 5 та модда тартибга солган бўлиб, унда кўрсатилган объектлар “фақат алоҳида рухсатлар билан олиниши” ёки “белгиланган тартиб ва доиралардагина олди-сотди буюми бўлиши” мумкинлиги ҳақида қоидалар назарда тутилган эди. Олди-сотди муомаласидан чекланган ашёлар, буюмлар хусусий мулк ҳуқуқи объекти бўлиши мумкин эмас эди.

Агар хусусий мулк ҳуқуқи тарихига назар ташласак, фукароларни хусусий мулк ҳуқуқининг объектларига дастлаб бир жойдан иккинчи жойга кўчириб бўладиган мол-мулклар киритилган эди. Кейинчалик хусусий мулк ҳуқуқининг ривожланиши бир жойдан иккинчи жойга кўчириб бўлмайдиган (кўчмас) мулкни ҳам фуқароларни хусусий эгалигида бўлишлилигини белгилади. Бу даврда хусусий мулк хуқуқининг объектларига ҳатто ҳуқуқи чекланган фуқаролар ҳам киритилган эди. Бу эса хусусий мулкнинг салбий хусусияти бўлиб, у ўша пайтда мавжуд даврнинг сиёсий-иқтисодий шарт-шароитлари билан белгиланган.

Жамият ҳаёти ўзгариши билан хусусий мулк хукуқининг объектлари ҳам тез суръатда қенгайиб борган. XIX асрнинг охири XX аср бошларига келиб деярли у барча фукаролик ҳуқуки объектларини қамраб олди. Хусусан, Поль Лафаргнинг эътироф этишича, “Бу даврда хусусий мулк ўзининг энг юқори ривожланиш чўққисига етган”.

Умуман айтганда, дунё ҳамжамияти ҳаётига замонавий бозор муносабатларининг кириб келиши, фуқароларда мол-мулкка нисбатан муносабатнинг тубдан ўзгариши, қолаверса, жамияг ва давлатда манфаатдорлик ҳиссининг кучайиб бориши билан ҳам хусусий мулк ҳуқуқини эркинлаштириш, унинг объектлари ва субъектларига кенг йўл очиб беришни талаб этди. Бу ҳар кайси ривожланган ёки ривожланаётган давлатлар тажрибасида учрайдиган қонуниятдир.

Юқорида айтганимиздек, фуқаролик ҳуқуқи назарияси тарихида мулк ҳуқуқи объектлари олимлар диққат марказида бўлиб келган долзарб муаммо ҳисобланиб, турли хил қарашлар шаклланган. Хусусан, В.И.Синайский фуқароларнинг ҳуқуқ ва мажбуриятларини вужудга келтирувчи ҳар қандай юридкк факт фуқаролик ҳуқуқи объекти бўлиши мумкин деб ҳисоблаган.

Г.Ф.Шершеневич эса бу ҳакда қуйидаги фикрни билдирган: фуқаронинг қонуний манфаатларига хизмат қилувчи ҳар қандай манба фуқаролик ҳуқуқининг объекти бўлиши мумкин. Булар ашёлар, моддий ва номоддий неъматлар, ишлар ҳамда хизматлардир.

Фуқаролик ҳуқуқининг ёрқин намоёндаларидан бири В. М. Хвостов ҳам ушбу фикрга қўшимча равишда шундай фикр билдирган: Фуқаронинг шахсан узига тегишли бўлган ҳар қандай нарса фукаролик ҳуқуқий муносабатлар объекти бўлиши мумкин”.

Гарчи ушбу назариялар бир-бирига қарама-қарши, тор ёки кенг маънода фуқаролик ҳуқуки объектларига оид ғояларни жамлаган бўлсада, ўз даврида ҳар иккала йўналиш хам замонавий фуқаролик ҳуқуқи тизими ҳамда институтларининг вужудга келиши ва ривожланишида муҳим рол ўйнаган.

Ҳозирги кунда аксарият цивилист олимлар фуқаролик ҳуқуқининг асосий объектлари моддий ва номоддий неъматлардан иборат деб ҳисоблашади.

Фуқаролик хуқуқи, шу жумладан, хусусий мулк объектлари деганда жисмоний ва юридик шахсларнинг мулкий хуқуқ ҳамда мажбуриятларини ифода этувчи, улар манфаатига хизмат қилувчи қонун билан таъқиқланмаган ёки чекланмаган ҳар қавдай моддий ва номоддий неъматларга айтилади.

Хусусий мулк ҳуқуқи объектлари доираси ниҳоятда кенг ва хилма- хилдир. Уларнинг барчасини ягона ҳуқуқий мақомга келтириш мумкин эмас. Бироқ, бу объектлар доирасини белгилашни ҳозиргидек тарқоқ ҳолдаги меъёрий ҳужжатлар билан тартибга солиш мақсадга мувофиқ эмас.

Умумий қоидага кўра, қонунда таъқиқланмаган ва чекланмаган ҳар қандай мол-мулк хусусий мулк объекти бўлиши мумкин. Хусусий мулк объектлари орасида жисмоний ва юридик шахсларнинг ер участкалари, дала ҳовлилари, транспорт воситалари ҳамда бошқа ашёлари алоҳида ўрин тутади.

Ернинг хусусий мулк ҳуқуқининг объекти бўлиши ёки бўлмаслиги ҳам олимларнинг кўплаб тортишув ва баҳс-мунозарапарига сабаб бўлган. Хусусан, баъзи олимлар “ерга нисбатан хусусий мулк ҳуқуқини тасарруф этиш ҳукуқисиз жорий этишни таклиф этсалар”, бошкалар эса маълум мудцат ўтгандан сўнг ерни сотиш ҳукуқи берилишини ёки ҳеч бир чекловларсиз жорий этилиши лозимлигини билдиришади.

Мамлакатимиз қонунчилиги билан эса ернинг ҳуқуқий мақоми қатьий равишда белгиланган. Ўзбекистон Республикаси Конституциясининг                         55-моддасига мувофик ер, ер ости бойликлари, сув, ўсимлик ва ҳайвонот дунёси ҳамда бошқа табқий захиралар умуммиллий бойликдир, улардан оқилона фойдаланиш зарур ва улар давлат муҳофазасидадир.

Ер умумдавлат мулкининг объекти бўлганлиги боис бошқа ашёларга. нисбатан унга эгалик қилиш ва ундан фойдаланиш ҳуқуқи ҳам ўзига хос хусусиятларга эга.

Хулоса қилиб шуни таъкидлаш лозимки, кейинги йилларда хусусий мулк ҳуқуки объекти булиши мумкин бўлган объекглар турлари қўпайиб бормоқда. Бу ҳолат бир томондан бозор.муносабатларининг ривожланиб бориши натижасида, илгари хусустй мулк бўлиши мумкин бўлмаган объектларнинг ваколатли давлат органининг қарори билан хусусий мулк объектига айлантирилиши билан боғлиқ бўлса, иккинчи томондан фан ва техииканинг ривожланиб бориши билан боғлиқдир. Мазкур ҳолатлар хусусий мулкни ҳимоя қилишга нисбатан бир қатор. янги қоидаларни татбиқ этишни талаб этади.

МУЛК ХУҚУҚИНИ ҲИМОЯ ҚИЛИШНИНГ ФУҚАРОЛИК ҲУҚУҚИЙ УСУЛЛАРИ
“Хусусий мулкни ҳимоя қилиш ва мулкдорлар ҳуқуқларининг кафолатлари тўғрисида”ги Қонуннинг энг муҳим жиҳатларидан бири шуки, у хусусий мулкни ҳимоя қилиш ва мулкдорлар ҳуқуқларининг кафолатларини таъминлаш билан боғлиқ муносабатларни тартибга солувчи нормаларни гизимли равишда ўзида акс этгиради. Таъкидлаш керакки, ушбу қонун АҚШ, Буюк Британия, Германия, Франция каби жаҳоннинг тараққий этган мамлакатлари тажрибаси ўрганилиб, ҳалқаро ҳуқуқнинг умумий тамойил ва нормалари инобатга олинган ҳолда тайёрланди ва қабул қилинди. Қонуннинг 1-боб 7-моддасига мувофиқ, мулкдорнинг давлат органлари билан ўзаро муносабатларида мулкдор ҳуқуқларининг устуворлиги принципи амал қилади ва хусусий мулк ҳуқуқини амалга ошириш билан боғлиқ ҳолда юзага келадиган барча бартараф этиб бўлмайдиган зиддиятлар ва ноаниқликлар мулкдор фойдасига талқин этилиши белгилаб қўйилди. Шу ўринда янги қонунда хусусий мулк дахлсизлиги, миқдори ва қийматининг чекланишига йўл қўйилмаслиги, мулкдорларнинг тенг ҳуқуқлилиги, хусусий мулк ҳуқуқининг муддатсизлиги, мол-мулкни хусусийлаштириш натижаларини қайта кўриб чиқиш ва бекор қилишга йўл қўйилмаслиги, хусусий мулк ҳуқуқини амалга оширишда давлат органлари ва мансабдор шахсларнинг ноқонуний аралашуви ҳамда хусусий мулкни олиб қўйишга қаратилган ҳаракатларга йўл қўйилмаслиги, бузилган мулк ҳуқуқининг тиклаииши каби масалаларнинг аниқ механизмлари кўрсатиб берилган.

Ўзбекистон Республикасийинг “Хусусий мулкни ҳимоя қилиш ва мулкдорлар ҳуқуқларининг кафолатлари тўғрисида”ги қонунининг                                 8-моддасига асосан хусусий мулк ҳуқуқини ҳимоя қилиш қуйидаги йуллар билан амалга оширилади:

- хусусий мулк ҳукуқини тан олиш;

- хусусий мулк ҳуқуқи бузилишидан олдинги ҳолатни тиклаш ва хусусий мулк ҳукуқини бузадиган ёки унинг бузилиши хавфини туғдирадиган ҳаракатларнинг олдини олиш;

- битимни ҳақиқий эмас деб топиш ва унинг ҳақиқий эмаслиги оқибатларини қўллаш;

- давлат органининг ва бошқа органнииг ёки фуқаролар ўзини ўзи бошқариш органининг ҳужжатини ҳақиқий эмас деб топиш;

-хусусий мулк ҳуқуқини мулкдорнинг ўзи ҳимоя қилиши;

- бурчни аслича (натура) бажаришга мажбур қилиш;

- зарарнинг ўрнини қоплаш;

- неустойка ундириш;

- маънавий зиённи қоплаш;

- хусусий мулк хуқуқи муносабатларини гартибга солишда қонун ҳужжатлари барқарорлигини таъминлаш;

- давлат органининг ва бошқа органнинг ёки фуқаролар ўзини ўзи бошқариш органининг қонунга зид бўлган ҳужжатининг суд томонидан қўлланилмаслиги;

- мол-мулкнинг айрим турларига булган хусусий мулк ҳукукининг вужудга келганлигини, ўзгарганлигини ва бекор қилииганлигини давлат рўйхатидан ўтказиш.

Хусусий мулк ҳуқуқини ҳимоя қилиш қонуига мувофиқ бошқа усуллар билан ҳам амалга оширилиши мумкин.

“Хусусий мулкни ҳимоя қилиш ва мулкдорлар ҳуқуқларининг кафолатлари тўғрисида”ги қонуннинг 3-боби мулкдорлар ҳуқуқларининг кафолатларига багишланган бўлиб унда ундирувни мол-мулқка қаратиш йўли билан мол-мулк олиб қўйилаётганда мулкдор ҳукукдарининг кафолатлари, мулкдорнинг мол-мулки национализация, мусодара ва реквизиция қилинаётгшзда унинг ҳуқуқлари кас|)олатлари, қонунга мувофиқ ўзига тегишли бўлолмайдиган мол-мулкка бўлган мулк хуқуқи бекор қилинганда мулкдор ҳуқуқларининг кафолатлари, мулк ҳуқуқи мулкдорнинг мол-мулкини бевосита олиб қўйишга қаратилмаган ҳолда бекор қилинганда унинг ҳуқуқлари кафолатлари, мол-мулкни бошқа шахснинг қонунга хилоф эгалигидан талаб қилиб олиш, мулкдорнинг ҳуқуқларини эгалик қилишдан. махрум этиш билан боғлиқ бўлмаган ҳуқуқбузарликлардан ҳимоя қилиш, хусусий мулк ҳуқуқининг қонунга мувофиқ бекор бўлиши оқибатлари, хусусий мулк муносабатларини тартибга солувчи қонун ҳужжати кабул . қилишандаги кафолатлар, мол- мулкни хусусийлаштириш натижаларининг қайга куриб чикилиши ва бекор қилинишига йўл қўйилмаслиги, Ўзбекистон Республикаси ҳудудида чет эл фуқароларининг ва фуқаролиги булмаган шахсларнинг мулк қуқуқи кафолатлари белгилаб қўйилган.

Республикамизда хусусий мулк ҳуқуқини доимий ривожлантириб химоя қилиб бориш ва унинг ҳуқуқий асосларини такомиллаштириш, шунингдек, унинг ҳуқуқий мақомини мустаҳкамлаш, мулкдорлар ҳуқуқларининг кафолатларини таъминлаш нафақат иқтисодий ислоҳотларнинг, балки мамлакатимизда фуқаролик жамиятини шакллантириш, сиёсий демократик ва ижтимоий институтлар барқарорлигининг ҳам зарурий шартидир.

Ўзбекистон Республикаси Конституциясининг 53-моддасида белгиланган хусусий мулкнинг дахлсизлиги ҳам, мулқцорга тегишли бўлган мол-мулкка нисбатан ҳуқуқларнинг ҳар қандай бузилиши ва у билан боғлиқ манфаатларга ҳар қандай путур етказилишининг таъқиқланишини ҳамда хусусий мулк ҳуқуқи у кимга тегишли бўлишидан қатьи назар фақатгина қонун ҳужжатларида назарда тутилган ҳоллардагина бекор қилиниши мумкинлиги қоидаси ҳам хусусий мулк дахлсизлигининг мазмунини ифодалайди. И.Зокиров ва М.Баратовларнинг фикрича, мулкнинг дахлсизлиги мулкдорга қарши турган барча субъектларнинг унинг мулк ҳуқуқини бузишдан ўзларини сақлашларидан иборатдир. Мулқдор қонун йўл қўйган асосларда, доирада ўз мол-мулкига ўзи эгалик қилади, ўзи фойдаланади ва ўзи тасарруф этади. Бу мулқцорнинг конституциявий ҳуқуқидир. Унга ташқи томондан тазйиқ ўтказишга, унинг ички ишларига аралашишга, мол-мулкни олиб қўйишга ҳеч ким ҳакли эмас. Ҳаттоки мулкдорнинг ўз ҳуқуқини амалга оширишдан воз кечиши ҳам унинг мулк ҳуқуқини бекор қилмайди. А.Муҳаммадиевнинг фикрича эса, мулкнинг дахлсизлиги деганда, мулкдорга тегишли мол-мулкни қонуний асосларсиз ва суд қарорисиз ҳеч ким олиб қўйишга, мулк ҳуқуқини амалга оширишга тўсқинлик қилишга ҳақли эмаслигига ва мулкдорнинг ҳамма вақт ҳам мол-мулкка нисбатан хўжалик ҳукмронлиги амалда бўлишига айтилади.

Е.А.Сухановнинг таъкидлашига кўра, мулкнинг дахлсизлиги хусусий мулкда ҳам оммавий мулкда ҳам мулкдорнинг ўзига тегишли мол-мулкни фақат ўзининг манфаатлари йўлида, мол-мулкнинг ўзбошимчалик билан олиб қўйилиши ёки ундан фойдаланишнинг ўзбошимчалик билан чекланишидан хавфсирамаган ҳолда фойдаланишнинг таъминланганлигини ҳамда шунга доир чораларнинг белгиланганлигини билдиради.

Т.И.Илларионованинг фикрича, мулкнинг дахлсизлиги мулк ҳуқуқини вужудга келиши, амалга оширилиши ва бекор бўлишининг шундай механизмларини танлашни назарда тутадики, улар ёрдамида, биринчидан, бошқа мулкдорлар манфаатларининг дахлсизлши таъминланади, иккинчидан, агар мулк ҳуқуқи бузилган бўлса уни тиклаш мустаҳкамланади.

Н.Д.Егоровнинг эътироф этишича, мазкур тамойил (мулкнинг, биринчи навбатда эса, хусусий мулкнинг дахлсизлиги), иқтисодиётдаги мулкий. тартиб асосини англатади. Зеро, фуқаролик ҳуқуқи нормапари хусусий мулкка нисбатан хар ким томонидан, шу жумладан, давлат ва маҳаллий ўзини-ўзи бошқариш органлари томонидан бўладиган тазйиқлардан ҳимоя қилади.

ФКнинг 164-моддасида мулк ҳуқуқи, хусусан хусусий мулкни ҳимоя қилишга қаратилган энг мухим қоидапар белгиланган. Мазкур нормага мувофиқ, мулк ҳукуқи шахснинг ўзига қарашли мол-мулкка ўз хоҳиши билан ва ўз манфаатларини кўзлаб эгалик қилиш, ундан фойдаланиш ва уни тасарруф этиш, шунингдек, ўзининг мулк ҳуқуқини, ким томонидан бўлмасин, ҳар қандай бузишни бартараф этишни талаб қилиш ҳуқуқидан иборатдир. Мулк ҳукуки муддатсиздир. Мазкур нормадаги “ўзининг мулк ҳукуқини, ким томонидан бўлмасин, ҳар қандай бузишни бартараф этишни талаб килиш хуқуқидан иборатдир” жумласи хусусий мулк хукукини бевосита ҳимоя килишни назарда тутувчи чора ҳисобланади. Бу вазиятда мулкдор мутлоқ хукуқ соҳиби сифатида ўзининг мулкий ҳуқуқини бузмасликни исталган шахсдан талаб қила олади ва бунда мулқцорнинг ўз ҳуқуқини талаб қилиш доираси шахсларга нисбатан чекланмаган бўлади.

Мулк ҳуқуқини ҳимоя қилишда фуқаролик ҳуқуқининг нормалари муҳим роль ўйнайди. Фуқаролик ҳукуқи йўли билан мулк ҳуқуқини ҳимоя қилишнинг асосий усуллари:

-бирннчидан, мулкни бировнинг қонунсиз эгаллашидан талаб қилиб олиш (виндикацион даъволар);

-иккинчидан, мулкдан фойдаланишда мулк эгасига қилинган тўсқинликларни бартараф этиш (негатор даъволар);

-учинчидан, мулк ҳуқуқини бузишга каратилган ғайриқонуний битимлар (шартномалар)ни ҳакиқий эмас деб топиш тўғрисида қарорлар чиқариш билан қўриқлаш;

-тўртинчидан, асоссиз олинган мулкни қайтариш йўли билан қўриқлаш. 

Мулк ҳуқуқини ҳимоя қилишнинг юқорида кўрсатилган усулларидан биринчи ва иккиичиси ашёвий ҳуқуқ нормаларига асосланиб қилинадиган даъволар бўлса, учинчи ва тўртинчи усуллари мажбурият ҳуқуқи нормаларига асосланиб қилинадиган даъволар хисобланади.

Ашёвий ҳуқукқа асосланган даъволар - ашёнинг (мулкнинг) асл ҳолида қайтарилишига ёки мулкдан фойдаланишда қилинаётган тўсқинликларни йўқотишга қаратилади.

Мажбурият ҳуқуқига асосланган даъволар эса битимда (шартномада) иштирок этувчи мулк эгасининг (кредиторнинг) манфаатини қўриқлашда ғайриқонукий равишда тузилган шартнома юзасидан олинган нарсани мулк эгасига қайтаришга, зарар кўрган шахснинг (жабрланган шахснинг) зарарларини тўлатишга, асоссиз олинган нарсаларни қайтариш ёки унинг қийматини қайтаришга қаратилади. Бундан ташқари, Ўзбекистон Республикаси ФКнинг 233-моддасида мулкдорнинг ҳуқуқи қонуний равишда тўхтатилган тақдирда унинг манфаатларини ҳимоя қилиш кафолатлари белгилаб қўйилган. Айни вақтда қонунда мулкдор ҳуқуқини бузувчи ҳужжатларнинг қабул қилинишининг ҳуқуқий оқибатлари хам ўз ифодасини топган. Бинобарин, юқоридаги асослар мулк ҳуқуқиии ҳимоя қилишнинг ўзига хос мустақил тури сифатида қаралиши мумкин. Бундай ҳолатларда мулкдор ҳуқуқининг бузилиши давлат идораси томонидан норматив ёки ҳуқуқни қўлловчи ҳужжат қабул қилиниши орқали рўй беради. Бунда мулк ҳуқуқининг бекор бўлиши қонуний асосларга эга бўлиши ёхуд ғайриқонуний бўлиши мумкин. Лекин ҳар иккала ҳолатда ҳам мулкдорнинг қонуний манфаатлари кафолатланади.

“Хусусий мулкни ҳимоя қилиш ва мулкдорлар ҳуқуқларининг кафолатлари тўғрисида”ги Қонунининг 13-моддасига асосан хусусий мулкка тажовуз қилишга йўл қўйилмайди.

Қонунга хилоф равишда хусусий мулк ҳуқуқини чеклашга ва (ёки) ундан маҳрум қилишга бевосита ёки билвосита қаратилган ҳаракатларга йўл қўйилмайди.

Номақбуллиги олдиндан маьлум бўлган шартларни мулкдорга мажбуран қабул қилдириш, шу жумладан, ундан мол-мулкни, молиявий маблагларни ёки бошқа мулкий хуқуқларни топширишни асоссиз равишда талаб қилиш таъқикданади.

Мулкдорнинг хўжалик фаолиятига пировард натижада унинг мол- мулки тортиб олинишига олиб келадиган ёки олиб келиши мумкин бўлган ёхуд мулкдорнинг ўз мулкига бўлган ҳуқуқидан воз кечишга мажбур қиладиган қонунга хилоф равишдаги аралашув таъқиқланади. Хусусий мулкка тажоввуз қилиш қонунга биноан таъқиб қилинади.
Давлат бошқарув идораси ёки давлат ҳокимияти маҳаллий идораси томонидан қонунга хилоф бўлган ҳужжатнинг қабул қилиниши натижасида мулкдорнинг мулкий ҳуқукаари бузилган такдирда, бундай ҳужжат мулқцорнинг даъвосига кўра суд томонидан ҳақиқий эмас деб топилади.

Мазкур хужжатни қабул қилган давлат органи ўз ихтиёридаги маблағ хисобидан мулкдорга етказилган зарарларни тўлаши лозим.

Хулоса қилиб айтганда, “Хусусий мулкни химоя қилиш ва мулкдорлар ҳуқуқларининг кафолатлари тўғрисида”ги қонун хусусий мулкни ҳимоялаш ва мулкдорлар ҳукукларини кафолатлаш соҳасидаги асосий тамойиллар ва қоидаларни мустаҳкамловчи муҳим ҳужжат сифатида кабул қилинди. Шу боис унда Конституциямизда белгиланган энг муҳим тамойил - хусусий мулк дахлсизлигини таъминлашнинг' асосий механизмлари белшлаб кўйилди. Бир сўз билан айтганда, ушбу қонуннинг қабул қилиниши иктисодиёгда хусусий мулкнинг муомалада бўлиши учун самарали ва қулай шароитлар яратади, тадбиркорлик ташаббускорлиги ва меҳнатдан, манфаатдорликни рағбатлантиради, мулкдорнинг ўз фаровонлигини ошириш йўлидаги тадбиркорлик фаолиятини кафолатлайди, бу эса, ўз навбатида, жамият ва давлатнинг истиқболда жадал тараккий этишига хизмат қилади.

Виндикацион даъволар
Мулкдорга қарашли мулк бирон-бир шахс (фуқаро ёки юридик шахс) нинг қонунсиз эгалигида бўлса, мулкдор ўз мулкини асл ҳолатида қайтариш ҳақида судда бу шахсга нисбатан даъво қўзғатишга ҳакли. ФКнинг                                                          228-моддасига асосан, мулкдор ўз мол-мулкини бошқа шахснинг қонунсиз эгалигидан талаб қилиб олишга хақлидир. Фуқаролик ҳуқуқи назариясида бундай даъволарга виндикацион даъволар дейилади.

Виндикацион даъво мулкни инсофсиз эгалловчиларга нисбатан ҳам қилиниши мумкин. Инсофсиз эгалловчи деб мулкнинг ўзига ғайриқонуний йўл билан ўтишини билган ёки билиши лозим бўлган эгалловчига айтилади. Инсофли эгалловчи деганда, мулкнинг ўзиға ғайриқонуций йўл билан ўтганини билмаган ва билиши мумкин бўлмаган эгалловчи тушунилади. 

ФКнинг 229-моддасида курсатилганидек, агар мол-мулк уни бошқа шахсга бериш ҳукуқига эга бўлмаган шахсдан ҳак тўлаб олинган бўлса, олувчи уни билмаган ва билиши мумкин бўлмаган (инсофли эгалловчи) бўлса, мол-мулк мулкдор томонидан ёки эгалик қилиш учун мулкдор берган шахс томонидан йўқотилиб қўйилган ёхуд мулкдордан ёки у мол- мулкни берган шахсдан ўғирланган, ё бўлмаса, уларнинг ихтиёридан ташкари бошқача йўл билан уларнинг эгалигидан чиқиб кетган бўлса, бу мол-мулкни олган шахслар талаб қилиб олишга ҳақли,

ФКнинг мазкур 229-модцасидаги умумий қоидада баъзи истиснолар ҳам назарда тутилган, жумладан, агар мулк суд карорларини ижро этиш учун белгиланган тартибда сотилган бўлса, мол-мулкни юқорида кўрсатилган асослар бўйича талаб қилиб олишга йўл қўйилмайди; агар мол- мулк уни бошка шахсга бериш ҳуқуқига эга бўлмаган, шахсдан ҳақ тўламасдан олинган бўлса, мулкдор мол-мулкни барча ҳолларда ҳам талаб қилиб олишга ҳақли. Пул, шунингдек, такдим этувчига деб ёзилган қимматли қоғозлар инсофли эгалловчидан талаб қилиб олиниши мумкин эмас.

Ўзларининг ғайриқонуний равишда бошқа шахсга утказилган мулкларни талаб қилиб олишда мулкдор бир вақтнинг узида қуйидагиларни талаб қилишга ҳақли:

-биринчидан, инсофсиз эгалловчидан, масалаи, сотиб олувчидан мулкни эгаллаган вақти мобайнида олган ёки олиниши лозим бўлган ҳамма даромадларнинг қайтарилиши ёки тўланиши;

-иккинчидан, инсофли эгалловчидан эса унинг мулкни эгаллаши ғайриқонуний эканлигини билган ёки билиши лозим бўлган пайтдан бошлаб ёки мулкнинг қайтарилиши тўғрисида мулк эгасининг даъвоси буйича чақирув қоғози олган пайтдан бошлаб олган ёки чақириб олиши лозим бўлган ҳамма даромадларнинг қайтарилишини ёки тўланишини талаб қилишга ҳақли (ФКнинг 230-моддаси).

Ўз навбатида инсофли эгалловчи ҳам, инсофсиз эгалловчи ҳам, мол- мулкдан қанча вақт давомида олинган даромад мулкдорга қайтарилиши керак бўлса, шунча вақт давомида мол-мулкка қилинган зарур харажатларни тўлашни мулкдордан талаб қилишга ҳақли.

Қонунда мулк учун сарфланган нарсаларни, агар ашёдан уни бузмасдан ажратиб олиш мумкин бўлса, инсофли эгалловчи узида қолдиришда ҳақли эканлиги кўрсагилган. Агар мулкдан ажратиб олиш мумкин бўлмаса, инсофли эгалловчи мулкнинг кўпайиши учун сарф қилинган харажатларнинг ўзига тўланишини талаб қилишга ҳақли.

Фуқаролик кодексида мулк ҳуқуқини ҳимоя қилишнинг кучайтирилишини таъминловчи қатор муҳим қоидалар белгиланган бўлиб, улар жумласига куйидагилар киради:

-биринчкдан, мулк эгаси мулкни ўзи йуқотган ёки ўзи ўғирлатган ҳолларда инсофли эгалловчидан талаб қилиб олишдан ташқари, яна мулк унинг ихтиёридан ташқари эгалигидан (қўлидан) кетган тақдирда ҳам талаб қилиб олиш;

-иккинчидан, мулк бировга ишониб топшириб қўйилганда, унинг ихтиёридан ташқари қўлидан чиқиб кетган бўлса ҳам, бу мулкни инсофли равишда олувчидан талаб қилиб олиш;

-учинчидан, агар мулк бировга топшириш ҳуқуқига эга бўлмаган шахсдан бепул олинган бўлса, у вақтда мулк эгаси барча ҳолларда ўз мулкини талаб қилиб олиш ҳуқуқига эга бўлади.

Юқорида айтиб ўтилганидек, виндикацион даъво-бировнинг қонунсиз эгалигидан бўлган ашёни қайтариб олиш ҳақидаги мулк эгасининг даъвосидир. Виндикацион даъвонинг бошқа турдаги даъволардан ажратиб турадиган асосий белгилари: даъволашувчи тарафлар даъво асоси ва даъво нарсаси, шунингдек, унинг мақсадидир. 

Ашёга нисбатан мулк ҳукуқига эга булган, лекин ашёсн қўлида бўлмаган шахс виндикацион даъво бўйича даъвогар бўлади. ВикдиҚацион даъвони қилишга айрим мулк эгасигина хақли булмай, улушлари бўлган мулкдорларкинг ҳар қайсиси ҳам даъво қилишга ҳакли. Бундан ташқари, мулкни қонўн ва шартномага биноан эгаллаб (сақлаб) турган шахслар ҳам виндикацион даъво бўйича даъвогар бўладилар. Эгалик ҳуқуқи виндикацион даъвони қилишга асос бўлади. Мулкдор мулк ҳуқуқи асосида ўзига тегишли ашёга бўлган субъектив ҳукуқи билан бу мулкни эгаллаш (қўлида сақлаш), ундан фойдаланиш, уни тасарруф этиш имкониятидан маҳрум бўлганида бу ҳуқукдарнинг ўзига қайтарилишини талаб қила олади.

Виндикацион даъвонинг максади - бузилган мулкий ҳуқуқни тиклашдан, ашёни бевосита мулк эгаси ихтиёрига кайтаришдан иборатдйр: -

Виндикацион даъвонинг предмети (нарсаси) туриға хос аломатлари (сон, оғирлик, улчов) билан белгиланадиган, шунингдек, индивидуал (хусусий) аломатлари билан белгиланадиган ашёлар бўлиши мумкин.

Виндикацион даъво бўйича фақат индивидуал ашёлар эмас, балки бошқа барча мулклар асл ҳолатда қонунсиз эгалловчидан талаб қилиб олиниши мумкин.

Мулк эгасига унга қарашли ашё урнига унинг қийматини тўлаш, барча ҳолларда ҳам мулк эгасининг манфаатларини таъминлай олмайди. Бинобарин, мазкур масалани ҳал қилишда жисмоний ёки индивидуай' аломатли мулкларни эгалловчидан мажбурий тарзда олиб бериш ҳуқуқининг судларга берилиши мажбуриятларнинг турмушда реал ижро этилишини, шунингдек, мулкий хуқуқнинг янада тўлароқ ҳимоя қилинишини таъминлашга қаратилади.

Виндикацион даъво ҳуқуқини бузиш фактидан келиб чиқса ҳам, зарар етказишдан келиб чиқадиган даъво ҳисобланмайди. Виндикацион даъвога биноан ашё асл ҳолатда қайтарилишини талаб қилинса, зарар етказишдан келиб чиқадиган мажбуриятда эса, ашё ўрнига унинг қиймати талаб қилиниши мумкин.

Агар ишни ҳал қилишда шартномага оид жавобгарлик белгилаш учун асослар бўлса, бу вақтда даъво шартнома мажбуриятлари тўғрисидаги нормаларнинг қоидаси бўйича ҳал қилинади. Бинобарин, виндикацион даъво ашёвий ҳуқуқий даъво сифатида кўрилганлиги туфайли шартнома юзасидан қилинадиган даъво билан аралаштириб юборилмаслиги лозим. Масалан, ашёни қайтариш ҳақидаги даъво шартнома мажбуриятларинй, жумладан, ижара ёки омонат шартномалари юзасидан мулк эгаси ашёни асл ҳолида қайтариш тўғрисида даъво килганида, ашёни қайтариб олиш ҳақидаги талаб шу шартномани тартибга соладиган ҳуқуқий нормалар асосида қаноатлантирилади. Демак, бундай ҳолларда мулк эгаси шартнома даъвоси ўрнига виндикацион даъво килишга ҳақли бўлмайди.

Мулкни эгаллаш қонуний ва қонунсиз бўлиши мумкин. Мулкни ҳуқуқ нормалари ёки шартномага асосланган ҳолда эгаллаш қонуний эгаллаш ҳисобланади. Бунда мулк ижозат этилган (қонун ёки бошқа ҳукуқий акт билан йўл қўйилган) усул билан қулга киритилади.

Қонунсиз эгаллаш деб ашёни етарли ҳуқуқий асосларга эга бўлмай туриб қулда сақлаб гуришга айтилади. Қонунсиз эгалловчи деб ўзбошимчалик билан эгаллаб олувчи ёки топиб олинган нарсани ўзлаштирувчи, шунингдек, ашёни эгасидан қонун ёки шартнома асосида олмайдиган шахсга айтилади. Мулк қонун йўл қўймайдиган усул билан сотиб олинганда, қўлга киритилганда ҳам уни эгаллаш учун ҳуқуқий асос бўлмаса, бундай эгаллаш ҳам қонунсиз эгаллаш бўлади. Фақат қонунсиз эгалловчи, яъни даъво қўзғагилган вақтда низоли мулк қонунсиз эгалигида бўлган шахсгина ҳисобланиши мумкин.

Негатор даъволар
Мулкий ҳуқуқнинг бузилиши айрим ҳолларда ашёни эгаллаш ҳуқуқидан маҳрум қилиш билан боғлиқ булмаслиги ҳам мумкин. Профессор И.Б.Зокировнинг фикрича, “Ашё мулк эгасининг ихтиёрида, эгалигида бўлган бир вақтда мазкур ашёни бирон-бир шахснинг ҳаракати тўсқинлик қилиши окибатида фойдаланиш қийналиши ёки умуман фойдаланишга имкон бўлмай қолиши мумкин. Масалан, фуқаро А. нинг қарзи учун фуқаро Б. нинг мулки нотўғри хатланганида фуқаро Б. мулкининг рўйхатдан чиқарилишини ва шу билан ўз мулкидан фойдаланишга қилинган тўсқинликнинг бартараф қилинишини талаб қила олади.

Мулк эгаларининг мулкни эгаллаш ва ундан фойдаланиш ҳуқуқини бузиш, гарчи бу эгалик ҳуқукидан маҳрум қилиш билан боғлиқ бўлмаса ҳам, йўқотиш ҳақидаги талабларни ҳуқуқ назариясида негатор даьволар деб айтилади. ФКнинг 231 -моддасида мулкдор ўз ҳуқукдарининг ҳар кандай бузилишини, гарчи бу бузилиш эгалик қилишдан маҳрум этиш билан боғлиқ бўлмаса ҳам, бартараф этишни талаб қила олиши кўрсатилган. Мазкур даъвонинг нарсаси мулк эгасининг бундай ҳалақитни (тўсқинликни) йўқ қилиш ҳақидаги талаби ҳисобланади. У мулк эгасига мулкидан фойдаланишда, ўз ҳуқуқини амалга оширишда тўсқинлик қилади.

Судда негатор даъвони мулк эгасигагина эмас, балки ашёни қонуний асослар бўйича, масалан, конун ёки шартномага асосан эгалловчи шахс ҳам қўзғатишга. ҳақли. Бундай қоиуний эгалловчилар ўзларининг галабларини ФКнинг 231-модцаси асосида эмас, балки мулкни эгаллашнинг қонунийлитини белгиловчи ҳуқуқ нормалари (ФКнинг 232-модцаси) асосида қўя оладилар. Масалан, мулкий ижарага олувчи, яъни мулк эгаси билан тузилган шартнома бўйича ашёдан вақтинча фойдаланувчи шахс бу мулкни эгаллаш ва ундан фойдаланиш ҳуқуқи бузилганида ҳар кимга, шу жумладан, мулк эгасига нисбатан ҳам даъво қўзғатишга ҳақли. ФКнинг 232-моддасида айтилишича, гарчи мулкдор бўлмаса ҳам қонун ёхуд шартномада назарда тутилган бошқа асосга кўра мол-мулкка эгалик қилаётган шахс ҳам ФКнинг 228-231-моддаларида назарда тутилган хуқуқларига, яъни виндикацион ва негатор даъволар қузғатиш ҳукуқига эга бўлади.

Суд амалиётини ўрганиш шуни кўрсатадики, ҳозирги вақтда негатор даъво деб аталган даъво билак судга камдан кам мурожаат қилинади. Аммо бундан мулк эгаларининг ҳуқуқларини бузишдан маълум даражада ҳимоя қилувчи мазкур ҳуқуқ нормаси ўз аҳамиятини йўқогади, деган хулоса мутлақо келиб чиқмайди. Амалда бировнинг мулкий ҳуқуқини бузишга уринган ҳар қандай шахсни тартибга чақириб турувчи бундай нормаларнинг бўлиши мақсадга мувофикдир.

Мулкий ҳуқуқни фуқаролик хуқуқи нормалари билан ҳимоя қилишнинг бошқа усуллари
Мулкий хуқуқни ҳимоя қилиш билан боғлиқ бўлмаган масалаларни урганишда мулк эгаларининг мулкий ҳуқуқларини ҳимоя қилувчи мажбурият хуқуқига оид воситалар ҳам муҳим аҳамиятга эга. Мулк ҳуқуқини ҳимоя қилишнинг бундай мажбурий-ҳуқуқий усуллари икки кўринишда:

- шартномали муносабатлар;

- шартномадан ташқари муносабатларда бўлади.

Шартномали муносабатларда мулкий ҳуқуқнинг ҳимоя қилиниши туғрисида шуни айтиш керакки, тузиладиган хилма-хил шартномалар аксарият ҳолларда қонунга, шартнома шартларига риоя қилиниб, тўғри ва инсофли равишда бажарилади. Аммо баъзи ҳолларда шартноманинг айрим интизомсиз иштирокчилари шартнома юзасидан олган ўз мажбуриятларини бутунлай бажармасликлари ёки лозим даражада бажармасликлари ҳоллари ҳам учрайди. Бундай пайтларда табиий бузилган мулкий ҳуқуқларни тиклаш ҳамда шунинг ўзи билан мулкий ҳуқуқларни ҳар томонлама ва тула ҳимоя қилиш масаласи кўйилади.

Шартномали муносабатларда мулкий ҳуқуқларни бузиш қуйидагича кўринишларда бўлиши мумкин:

- қонун хужжатларининг тартибларига мувофиқ келмайдиган тартиблардаги битим, шунингдек" ҳуқуқ-тартибот ёки ахлоқ асосларига атайин қарши мақсадда тузилган битим ўз-ўзидан ҳақиқий эмас ва ў ФКнинг 116-моддасига биноан ҳақиқий саналмайди ҳамда ҳар икки тарафнинг ёки бир тарафнинг бундай шартнома юзасидан олган даромадлари давлат даромадларига ўтказилади;

- муомалага лаёқатсиз шахслар (ёш болалар, руҳий касаллар) билан битим тузилиши натижасида мазкур шахслар мулкий зарар кўрсалар, қонун (ФКнинг 117-119-моддалари) тузилган битимларни ҳақиқий эмас деб топиши билан бирга бузилган мулкий хуқуқнинг тикланиши лозимлигини ҳам кўрсатади. Масалан, 13 яшар бола ўзига ҳадя қилинган уяли телефонини ота-онасининг рухсатисиз бировга сотса, шартнома ҳақикий саналмаслиги ва бундай шартноманинг тузилиши натижасида вояга етмаган шахс мулкий зарар кўрган бўлса, зарар ҳақи ундирилиши мумкин;

- жидций янглишиш, алданиш, зўрлик қилиниши таъсирида тузилган битимлар (шартномалар) суд томонидан ҳақиқий эмас деб топилиши мумкин. Бундай битимлар тузилиши натижасида бузилган мулкий ҳукуклар ҳам қонун (ФКнинг 122-123-моддалари) бўйича ҳимоя килинади;

- айрим шартномалар масалан, олди-сотди, маҳсулот етказиб бериш,

контрактация, ижара, пудрат, юк ташиш ва бошқа катор шартномалар бўйича олинган мажбуриятлар бутунлай ёки лозим даражада бажарилмаслиги натижасида ташкилотлар ёки айрим фукаролар мулкий зарар кўришлари мумкин. Бундай ҳолларда ҳам қонун (бундай шартномалар)нинг ҳар қайеисини бузиш оқибатлари тўғрисида, ҳуқуқий нормалар бузилган ҳуқуқларни ҳимоя қилишни назарда тутади.

Шартномалардан ташқари бўладиган мажбурият муносабатларида мулкий хуқуқларнинг ҳимоя қилинишига келсак, баъзи ҳолларда мажбурият муносабатлари юқорида айтийгандек, ўзаро келишув асосида тузилган шартномалардан келиб чикмай бевосита қонун билан ҳам белгиланиши мумкин. Бундай ҳолларда ғашкилотлар ва фуқаролар қонунга асосан ўзаро мажбурияғ муносабатларида бўлади ва ҳуқуқ субьектлари (юридик шахслар ва фуқаролар) бир-бирларига нисбатан муайян мажбуриятлар олади. Агар қонун билан белгиланган мажбуриятларни бажармаслик натижасида мулкий зарар кўрилса, бузилган мулкий ҳуқуқларни ҳимоя қилиш масаласи вужудга келади.

Шартномалардан ташқари бўладиган мажбурият муносабатларида мулкий ҳуқуқнинг бузилиши асосан қуйидаги ҳолларда учраши мумкин:

-баъзи ҳолларда айрим шахслар (юридик шахслар ёхуд фуқаролар)нинг мулкига қасдцан ёки эҳтиётсизлик билан зарар етказиши туфайли мулкий ҳуқуқлар бузилади. Бундай ҳолларда қонун бузилган ҳуқуқларнинг тикланиши, мулкий ҳуқуқларнинг ҳар гомонлама ва тўла ҳимоя қилишни белгилайди;

-амалда бировдан топшириқ олмай, унинг манфаатларини кўзлаб, баъзи харажатлар қилиш ҳоллари ҳам бўлиши, масалан, бировнинг тўсатдан касал бўлиб қолган боласини шифохонага такси машинасида олиб бориб жойлаштиришда маълум харажат қилиниши мумкин;

-хатолик билан бировнинг мулки олинган ёки тежалган бўлса, яъни бировнинг мулкини олиб қолиш ёки тежаш учун қонун ёки шартнома билан белгиланган асослар бўлмаса, олинган ёки тежалган мулк эгасига кайтарилиши лозимлиги қонунда белгиланади. Қонун нормалари яна бошка холларда ҳам шартномалардан ташқари вужудга келадиган мажбуриятларда мулкий ҳуқуқларнинг ҳимоя килинишини белгилайди.

